
माध्यमिक शिक्षा मण्डल, मध्यप्रदेश द्वारा संचालित हाईस्कूल सर्टिफिकेट परीक्षा दिनांक 01 मार्च से 27 मार्च 2023 के मध्य सम्पन्न कराई गई। हाईस्कूल परीक्षा में इस वर्ष 63.29% नियमित परीक्षार्थी तथा 17.11% स्वाध्यायी परीक्षार्थी उत्तीर्ण रहे हैं। 60.26% नियमित छात्र एवं 66.47% नियमित छात्रायें परीक्षा में सफल हुई हैं। हाईस्कूल सर्टिफिकेट परीक्षा को सम्पन्न कराने के लिये इस वर्ष नियमित एवं स्वाध्यायी परीक्षार्थियों के लिये प्रदेश में कुल 3854 परीक्षा केन्द्रों पर परीक्षायें आयोजित की गई थी। हाईस्कूल सर्टिफिकेट परीक्षा में इस वर्ष नियमित परीक्षार्थियों के रूप में 815364 परीक्षार्थी तथा स्वाध्यायी परीक्षार्थियों के रूप में 130971 परीक्षार्थी शामिल हुये। परीक्षा में 104 नकल प्रकरण बने, जो विगत वर्षों में न्यूनतम है। आज 815202 नियमित परीक्षार्थियों के परीक्षा परिणाम घोषित कर दिये गये। इनमें 339441 परीक्षार्थी प्रथम श्रेणी में 173290 परीक्षार्थी द्वितीय श्रेणी में एवं 3224 परीक्षार्थी तृतीय श्रेणी में उत्तीर्ण हुए। इस प्रकार कुल 515955 परीक्षार्थी परीक्षा में सफल हुये हैं जिनका परीक्षाफल 63.29% रहा है। 82335 परीक्षार्थियों ने पूरक की पात्रता प्राप्त की है।

इस वर्ष नियमित परीक्षार्थियों में छात्राओं ने छात्रों से बाजी मारी है। उत्तीर्ण छात्रों का परीक्षाफल 60.26% तथा उत्तीर्ण छात्राओं का परीक्षाफल 66.47% रहा है। इस वर्ष भी पूर्व वर्ष अनुसार हाईस्कूल परीक्षा में दो विषयों में अनुत्तीर्ण परीक्षार्थियों को पूरक की पात्रता प्रदान की गई है।

मण्डल की वर्ष 2023 हाईस्कूल सर्टिफिकेट परीक्षा में सम्मिलित मानसिक विकलांग, नेत्रहीन एवं मूक बधिर छात्रों के परीक्षाफल भी मण्डल द्वारा घोषित किए गये। इस श्रेणी में छात्रों का उत्तीर्ण प्रतिशत 42.77% तथा छात्राओं का उत्तीर्ण प्रतिशत 40.23% रहा है। इस प्रकार इस श्रेणी के 41.81% परीक्षार्थी उत्तीर्ण घोषित किए गये है।

Mp Board 10th State Merit List 2023

हाईस्कूल सर्टिफिकेट परीक्षा वर्ष 2023 में मध्यप्रदेश में प्रथम 10 (दस) स्थान प्राप्त करने वाले छात्र / छात्राओं की अस्थाई प्रावीण्य सूची जारी। यह सूची पूर्णतः अस्थाई है । पुनर्गणना के प्रकरणों के निराकरण उपरान्त स्थाई प्रावीण्य सूची जारी की जाएगी 1/3

